
				এই পাতাটির মুদ্রণ সংশোধন করা প্রয়োজন। 
8
পরদিন প্ৰাতঃকালে লক্ষ্মী সংজ্ঞা লাভ করিল ; কিন্তু তখন তাহার ভয়ানক জ্বর। হরেকৃষ্ণ রাত্ৰিতেই সকলকে নিষেধ করিয়া দিয়াছিলেন যে, রাত্রির ঘটনা বেন ঘূণাক্ষরেও কাহার ও কৰ্ণগোচর না হয়, তাহা হইলে লোক-নিন্দার ত সীমাই থাকিবে না-তাহাদিগকে একঘরে হইতে হইবে । লক্ষ্মীর জর হইয়াছে, এই কথাই প্ৰকাশ থাকিবে । লক্ষ্মীকেও যেন এই ব্যাপার সম্বন্ধে কখন কোন প্রশ্ন জিজ্ঞাসা করা না হয়, এ বিষয়ে ও তিনি সকলকে সাবধান করিয়া দিলেন ।
এক দিন চলিয়া গেল, চিকিৎসার কোন ব্যবস্থাই হইল না । জম্বর যে ভয়ানক, এই জ্বরে যে লক্ষ্মীর জীবন শেষ হইতে পারে, দুই ভাই-ই তাহা বেশ বুঝিতে পারিলেন ; কিন্তু ডাক্তার ডাকিলেই রোগের প্রকৃত অবস্থা তাহাকে বলিতে হইবে, নতুবা ৫ে ঔষধে কোন ফলই হইবে না। কিন্তু প্ৰকৃত কথা ত প্ৰকাশ করা কিছুতেই হইতে পারে না ; বড় কৰ্ত্তা বলিলেন, “মেয়ে বিনা-চিকিৎসায় মারা যায় তাহা ও স্বীকার, কিন্তু এ কলঙ্কের কাহিনী প্ৰকাশ করিয়া সমাজে হেয় ও পতিত হইতে আমি
পারিব না ।”

	        এই পাতাটি অন্য কোনো ভাষায় উপলব্ধ নয়।

